
Shri Ramakrishna Stotradashakam

ஶ்ரீராமக்ரு’ஷ்ணஸ்தோத்ரத³ஶகம்

ப்³ரஹ்ம-ரூபமாதி³-மத்⁴ய-ஶேஷ-ஸர்வபா⁴ஸகம்
பா⁴வஷட்கஹீநரூப நித்யஸத்யமத்³வயம் ।

வாங்மநோऽதி-கோ³சரஞ்ச நேதி-நேதி பா⁴விதம்
தம் நமாமி தே³வ-தே³வ-ராமக்ரு’ஷ்ணமீஶ்வரம் ॥ 1॥

ஆதி³தேய பீ⁴ஹரம் ஸுராரிதை³த்யநாஶகம்
ஸாது⁴-ஶிஷ்ட-காமத³ம் மஹீஸுபா⁴ர ஹாரகம் ।

ஸ்வாத்மரூபதத்த்வகம் யுகே³ யுகே³ ச த³ர்ஶிதம்
தம் நமாமி தே³வ-தே³வ ராமக்ரு’ஷ்ணமீஶ்வரம் ॥ 2॥

ஸர்வ-பூ⁴த-ஸர்க³-கர்ம-ஸூத்ர-ப³ந்த⁴ காரணம்
ஜ்ஞாந-கர்ம-பாப-புண்ய-தாரதம்ய ஸாத⁴நம் ।

பு³த்³தி⁴-வாஸ-ஸாக்ஷி-ரூப-ஸர்வ-கர்ம-பா⁴ஸநம்
தம் நமாமி தே³வ-தே³வ-ராமக்ரு’ஷ்ணமீஶ்வரம் ॥ 3॥

ஸர்வ-ஜீவ-பாப-நாஶ காரணம் ப⁴வேஶ்வரம்
ஸ்வீக்ரு’தம் ச க³ர்ப⁴வாஸ தே³ஹ பாபமீத்³ரு’ஶம் ।

யாபிதம் ஸ்வலீலயா ச யேந தி³வ்யஜீவநம்
தம் நமாமி தே³வ-தே³வ-ராமக்ரு’ஷ்ணமீஶ்வரம் ॥ 4॥

துல்ய லோஷ்ட-காஞ்சநம் ச ஹேய நேய தீ⁴க³தம்
ஸ்த்ரீஷு-நித்ய-மாத்ரு’ரூப ஶக்திபா⁴வ பா⁴வுகம் ।

ஜ்ஞாநப⁴க்தி பு⁴க்தி முக்தி ஶுத்³த⁴ பு³த்³தி⁴ தா³யகம்
தம் நமாமி தே³வ-தே³வ-ராமக்ரு’ஷ்ணமீஶ்வரம் ॥ 5॥

ஸர்வ-த⁴ர்ம-க³ம்யமூல-ஸத்ய-தத்த்வ-தே³ஶகம்
ஸித்³த⁴ ஸர்வ ஸம்ப்ரதா³ய ஸாம்ப்ரதா³ய வர்ஜிதம் ।

ஸர்வஶாஸ்த்ரமர்மத³ர்ஶி ஸர்வ விந்நிரக்ஷரம்
தம் நமாமி தே³வ-தே³வ-ராமக்ரு’ஷ்ணமீஶ்வரம் ॥ 6॥

சாருத³ர்ஶ-காலிகா ஸுகீ³த-சாரு-கா³யகம்
கீர்தநேஷு மத்தவச்ச நித்ய-பா⁴வ விஹ்வலம் ।

ஸூபதே³ஶ-தா³யகம் ஹி ஶோக-தாப-வாரகம்
தம் நமாமி தே³வ-தே³வ-ராமக்ரு’ஷ்ணமீஶ்வரம் ॥ 7॥

பாத³-பத்³ம-தத்த்வ-போ³த⁴-ஶாந்தி-ஸௌக்²ய-தா³யகம்
ஸக்தசித்த-ப⁴க்த-ஸூநு-நித்ய-வித்தவர்த்³த⁴கம் ।

த³ம்பி⁴-த³ர்ப-தா³ரணம் து நிர்ப⁴யம் ஜக³த்³கு³ரும்
தம் நமாமி தே³வ-தே³வ-ராமக்ரு’ஷ்ணமீஶ்வரம் ॥ 8॥

பஞ்சவர்ஷ பா³லபா⁴வ யுக்தஹம்ஸரூபிணம்
ஸர்வலோகரஞ்ஜநம் ப⁴வாப்³தி⁴ ஸங்க³ ப⁴ஞ்ஜநம் ।

ஶாந்தி-ஸௌக்²ய ஸத்³மஜீவ ஜந்மபீ⁴தி நாஶநம்
தம் நமாமி தே³வ-தே³வ-ராமக்ரு’ஷ்ணமீஶ்வரம் ॥ 9॥

த⁴ர்மஹாநஹாரகம் த்வத⁴ர்மகர்மவாரகம்
லோகத⁴ர்மசாரணம் ச ஸர்வத⁴ர்மகோவித³ம் ।

த்யாகி³ கே³ஹி ஸேவ்ய நித்ய பாவநாங்க்⁴ரி பங்கஜம்
தம் நமாமி தே³வ-தே³வ-ராமக்ரு’ஷ்ணமீஶ்வரம் ॥ 10॥

ஸ்தோத்ர-ஶூந்ய-ஸோமகம் ஸதீ³ஶ-பா⁴வ-வ்யஞ்ஜகம்
நித்ய-பாட²கஸ்ய வை விபத்தி-புஞ்ஜ-நாஶகம் ।

ஸ்யாத் கதா³பி ஜாப யாக³-யோக³-போ⁴க³-ஸௌலப⁴ம்
து³ர்லப⁴ம் து ராமக்ரு’ஷ்ண-ராக³-ப⁴க்தி-பா⁴வநம் ॥ 11॥

இதி ஶ்ரீவிரஜாநந்த³ரசிதம் ப⁴க்திஸாத⁴கம் ।
ஸ்தவஸாரம் ஸமாப்தம் வை ஶ்ரீராமக்ரு’ஷ்ண தூணகம் ॥ 12॥

